
ABSTRAK 

Kajian ini bertujuan mendapatkan kesepakatan pakar terhadap reka bentuk modul 

pembelajaran koperatif jenis padanan untuk kemahiran perbendaharaan kata bahasa 

Indonesia bagi kanak-kanak. Objektif kajian ialah untuk mengenal pasti komponen 

utama bagi reka bentuk modul pembelajaran koperatif jenis padanan bagi kemahiran 

perbendaharaan kata bahasa Indonesia kanak-kanak berdasarkan kesepakatan pakar 

dan mengenal pasti elemen dalam komponen utama bagi reka bentuk modul 

pembelajaran koperatif jenis padanan untuk kemahiran perbendaharaan kata bahasa 

Indonesia kanak-kanak berdasarkan kesepakatan pakar. Sampel kajian terdiri daripada 

15 guru dan pensyarah bidang pendidikan awal kanak-kanak yang dipilih berdasarkan 

persampelan tujuan. Dalam kajian ini, kaedah Fuzzy Delphi (FDM) menggunakan 

lima skala Likert digunakan bagi mengumpulkan data kesepakatan pakar. Borang soal 

selidik dalam kajian ini terdiri daripada 59 item yang terkandung dalam reka bentuk 

modul pembelajaran koperatif jenis padanan. Data analisis penomboran segi tiga 

Fuzzy (Triangular Fuzzy Numbers) dan menggunakan Defuzzification Process telah 

digunakan. Dapatan kajian menunjukkan terdapat enam komponen utama bagi reka 

bentuk modul pembelajaran koperatif jenis padanan bagi kemahiran perbendaharaan 

kata bahasa Indonesia kanak-kanak, iaitu objektif pembelajaran, standard 

pembelajaran, tema-tema pembelajaran, langkah-langkah pembelajaran, aktiviti 

pembelajaran dan penilaian pembelajaran. Kesimpulannya, kajian ini telah berjaya 

membina reka bentuk modul pembelajaran koperatif jenis padanan untuk kemahiran 

perbendaharaan kata bahasa Indonesia kanak-kanak yang sistematik dan sesuai 

dengan kurikulum Pendidikan Awal Kanak-kanak 2013 di Indonesia. Implikasi kajian 

ini ialah reka bentuk modul pembelajaran koperatif jenis padanan untuk kemahiran 

perbendaharaan kata Bahasa Indonesia kanak-kanak dapat digunakan sebagai panduan 

pendidikan untuk menjalankan pembelajaran perbendaharaan kata.  

DESIGN OF COOPERATIVE LEARNING MODULE TYPE MATCHING 

FOR INDONESIAN VOCABULARY SKILLS OF CHILDREN 

 

ABCTRACT 

This study aims to obtain the experts’ agreement on the design of cooperative 

matching learning module on Indonesian children vocabulary skills. The objective of 

this study is to identify the main components of the design of cooperative matching 

learning module on Indonesian children vocabulary skills based on the experts’ 

agreement and to identify the elements in the main component of the design of 

cooperative matching learning module on Indonesian children vocabulary skills based 

on the expert’s agreement. The study sample consists of 15 early childhood education 

teachers and lecturers that were chosen based on targeted respondents. The design of 

cooperative is consist of 59 items that was contained in the design of cooperative 

matching learning module. Analytical data using Fuzzy triangulation (Triangular 

Fuzzy Numbers) and Defuzzification Process were used. The findings shows there are 

six main components for the design of cooperative matching learning module on 

Indonesian children vocabulary skills which are the learning objective, learning 

standard, learning themes, learning stages, learning activities, and learning evaluation. 

Overall, this study has successfully build a systematic and suitable design of 

cooperative matching learning module on Indonesian children vocabulary skills 

according to Indonesia Early Childhood Education 2013. The implication of the study 

is the design of cooperative matching learning module on Indonesian children 

vocabulary skills can be used as an educational guidelines for implementation of 

vocabulary teaching. 

1.1 Pendahuluan 

 

Bab ini menerangkan beberapa bahagian penting dalam kajian ini seperti latar 

belakang kajian, pernyataan masalah, objektif kajian, persoalan kajian, kerangka 

teori kajian, definisi operasional, batasan kajian, dan kepentingan kajian. 

1.2 Latar Belakang Kajian 

 

Pendidikan awal kanak-kanak (PAKK) adalah salah satu perkhidmatan pendidikan 

yang dapat membantu merangsang pertumbuhan dan perkembangan kanak-kanak, 

agar dapat berkembang sesuai dengan peringkat umur mereka, dan membantu 

mempersiapkan kanak-kanak untuk memasuki pendidikan selanjutnya. 

Kementerian Pendidikan Nasional tahun 2003 menjelaskan bahawa fungsi PAKK 

adalah untuk memperkenalkan peraturan dan menetapkan disiplin kanak-kanak, 

memperkenalkan kanak-kanak dengan dunia di sekeliling mereka, memupuk sikap 

dan tingkah laku yang baik, mengembangkan kebolehan dan bersosial, 

mengembangkan kemahiran, kreativiti dan kebolehan yang dimiliki oleh kanak-

kanak, serta menyediakan kanak-kanak untuk memasuki pendidikan sekolah rendah 

(Dian & Herdina, 2017). 

 

PAKK sebagaimana dinyatakan dalam Undang-Undang Republik 

Indonesia No. 20 Tahun 2003 Pasal 28 Ayat 3, ialah pendidikan formal yang 

bertujuan untuk membantu kanak-kanak mengembangkan pelbagai potensi, 

psikologi dan fizikal yang merangkumi moral dan nilai keagamaan, emosi sosial, 

kognitif, bahasa, fizikal motor, dan seni sebelum memasuki sekolah rendah 

(Jamilatul & Evi, 2020). Persekolahan formal pertama kanak-kanak bermula pada 

umur 4 hingga 6 tahun bagi peringkat PAKK. 

 

Salah satu fungsi adalah dengan memfokuskan perkembangan kemahiran 

berbahasa yang baik. Perkembangan bahasa juga menjadi salah satu perkembangan 

awal kanak-kanak yang menjadi perhatian utama. Rusniah (2017) menjelaskan 

bahawa perkembangan ialah proses perubahan apabila kanak-kanak belajar 

menguasai tahap tertinggi dalam kemahiran berbahasa. Perkembangan bahasa 

bukan sahaja penting sebagai alat komunikasi pada peringkat awal kanank-kanak, 

tetapi sangat penting semasa peringkat pertumbuhan dan perkembangan kanak-

kanak ini. Boleh dikatakan bahawa kemampuan yang dimiliki setiap kanak kanak 

untuk perkembangan bahasa adalah amat berbeza dan akan berjalan seiring dengan 

perkembangan secara biologi ( Rizki et al., 2020). 

 

Dalam kurikulum PAKK 2013 di Indonesia, kemahiran bahasa menjadi 

salah satu aspek yang perlu dikembangkan dan perlu dipelajari. Langkah ini 

diambil agar kanak-kanak lebih bersedia dan memahami bahasa penyatuan atau 

bahasa Indonesia dengan betul. Hal ini sedemikian kerana masyarakat atau ibu bapa 

menggunakan dua bahasa ketika berkomunikasi, iaitu bahasa daerah dan bahasa 

Indonesia atau mungkin dengan bahasa daerah sahaja (Siti Hadrawati, 2020). 

Perkara ini menjadikan bahasa Indonesia sebagai bahasa kedua bagi kanak-kanak, 

dan perlu dipelajari dan difahami (Dyah et al., 2012). Untuk menjalankan 

pengembangan bahasa pada awal kanak-kanak, peranan ibu bapa sebagai pendidik 

utama adalah dengan mengajar pelbagai jenis perbendaharaan kata agar kanak-

kanak boleh berinteraksi, dan mestilah ditanamkan sejak awal usia kanak-kanak 

(Rizki et al., 2020). 

 

Kurikulum PAKK 2013 dalam kajian Nurhaini (2020) menjelaskan 

bahawa kemahiran asas yang mesti dimiliki oleh kanak-kanak, iaitu kemahiran 

komunikasi (Bahasa), ialah kanak-kanak mampu menyatakan keinginannya dengan 

kata-kata atau mampu menyebut perkataan dengan jelas (dapat difahami oleh orang 

lain). Selanjutnya Ramli (2015) menyatakan komponen kurikulum awal kanak-

kanak berumur 3 tahun hingga 6 tahun untuk literasi merangkumi, aspek 

peningkatan perbendaharaan kata dan bahasa, kesedaran fonologi, wawasan 

mengenai pengetahuan, perbualan, pemahaman buku, dan teks lain. Berdasarkan 

pernyataan mengenai komponen kurikulum PAKK 2013 di atas, bahasa Indonesia 

harus dipelajari bermula dari awal kanak-kanak dan mesti dipraktikkan bahasa 

Indonesia sebagai bahasa sehari-hari di sekolah supaya kanak-kanak terbiasa 

menggunakan bahasa Indonesia ketika berkomunikasi. 

 

Berkaitan dengan pertumbuhan dan perkembangan kanak-kanak, 

perkembangan bahasa mereka juga meningkat dan menjadi lebih luas. Kanak-kanak 

secara beransur-ansur melakukan perubahan dalam berkomunikasi. Kanak-kanak 

biasanya dapat mengembangkan kemahiran bertutur. Mereka boleh menggunakan 

bahasa dengan pelbagai cara seperti bertanya, berdialog dan bernyanyi. Menurut 

Rusniah (2017), dari umur 2 tahun kanak-kanak itu menunjukkan minat 

menamakan objek, minat tersebut terus berkembang seiring dengan bertambah usia 

dan menunjukkan peningkatan perbendaharaan kata juga. Dengan perbendaharaan 

kata yang dimiliki, kanak-kanak dapat berkomunikasi dengan persekitarannya yang 

lebih luas. 

 

Pada masa kanak-kanak berumur 2 tahun hingga 3 tahun, perkembangan 

perbendaharaan kata mempunyai 500 hingga 1000 patah perkataan dan meningkat 

menjadi 3000 patah perkataan pada umur 3 tahun hingga 4 tahun, serta berkembang 

menjadi 5000 hingga 7000 perkataan perbendaharaan kata pada umur 4 tahun 

hingga 6 tahun (Jamilatul & Evi, 2020). Pemerolehan perbendaharaan kata ini 

dipengaruhi oleh persekitaran dan interaksi mereka dengan persekitaran. 

Perkembangan perbendaharaan kata kepada kanak-kanak dapat dilakukan dengan 

pelbagai cara, iaitu melalui bercerita, membaca buku, berbual, bernyanyi, dan 

bermian. Konteks pembelajaran perbendaharaan kata menjadi komponen terpenting 

yang perlu diterapkan dalam PAKK dengan bentuk konsep belajar sambil bermain, 

melalui aktiviti-aktiviti yang menyeronokkan dan bersesuaian dengan umur kanak-

kanak. 

 

Oleh itu, pembelajaran koperatif jenis padanan juga boleh digunakan 

dalam pembelajaran untuk kanak-kanak. Koperatif jenis padanan dapat 

menumbuhkan kreativiti berfikir kanak-kanak sebab melalui padanan kad jawapan 

dengan kad soalan yang dilakukan oleh kanak-kanak (Petronela et al., 2019). 

Pembelajaran koperatif jenis padanan ialah pembelajaran yang dilakukan dengan 

cara memadankan kad soalan dengan kad jawapan yang sudah disediakan oleh guru 

(Fenda, 2017). Oleh itu, pembelajaran koperatif jenis padanan juga  sesuai 

digunakan sebagai aktiviti dalam mengajar perbendaharaan kata untuk kanak-

kanak, dan dengan alat bantu mengajar berupa kad gambar yang akan memudahkan 

kanak-kanak untuk mengetahui perbendaharaan kata.  

 

Justeru, pembelajaran koperatif jenis padanan sudah banyak yang 

digunakan dalam pengajaran kemahiran membaca kanak-kanak (Petronela et al., 

2019), meningkatkan motivasi belajar kanak-kanak (Helda & Neni, 2018), 

perkembangan kognitif (Duroh et al., 2020). Namun, dalam kajian ini untuk 

meningkatkan kelebihan dan mengurangi kelemahan pada pembelajaran koperatif 

jenis padanan, pengkaji cuba untuk mengimplementasikan pembelajaran koperatif 

jenis padanan dalam kemahiran perbendaharaan kata kanak-kanak. Seterusnya 

pengkaji membangunkan modul berdasarkan aktiviti-aktiviti koperatif jenis 

padanan kerana modul boleh membantu guru dalam pengajaran. Guru-guru boleh 

menggunakan modul sebagai bahan pengajaran biasa di dalam kelas (Sidek & 

Jamaludin, 2019). Dalam erti kata lain, modul pembelajaran koperatif jenis padanan 

membantu guru dalam pengajaran melalui aktiviti-aktiviti padanan yang tersusun 

untuk mencapai objektif yang ditetapkan. 

 

 

1.3 Pernyataan Masalah 

 

Kerajaan membimbing  untuk mengembangkan potensi kanak-kanak, seiring 

dengan Undang-Undang Nomor 20 Tahun 2003 tentang Sistem Pendidikan 

Nasional, yang menyatakan bahawa pendidikan awal kanak-kanak ialah bimbingan 

yang bertujuan untuk memberikan rangsangan pendidikan bagi membantu 

pertumbuhan dan perkembangan jasmani dan rohani sehingga kanak-kanak sebagai 

persediaan untuk memasuki pendidikan lanjutan. Oleh itu, pendidikan awal kanak-

kanak memainkan fungsi utama dalam mengembangkan semua aspek 

perkembangan kanak-kanak, termasuk perkembangan kognitif, bahasa, fizikal, dan 

emosi sosial (Fathana et al.,2020). 

 

PAKK juga mempunyai piawaian perkembangan yang dapat dijadikan asas 

untuk melihat pencapaian tahap perkembangan kanak-kanak pada usia tertentu, 

terutama dalam perkembangan bahasa. Piawaian pembelajaran awal kanak-kanak 

Kementerian Pendidikan Nasional Tahun 2007 bahawa kanak-kanak berumur 4 

tahun hingga 5 tahun mempunyai piawaian perkembangan bahasa dari dua aspek 

iaitu; (a) kanak-kanak dapat mendengar, berkomunikasi secara lisan dan 

mempunyai lebih banyak perbendaharaan kata, dan (b) kanak-kanak dapat 

berkomunikasi secara lisan, mempunyai pembendaharaan kata, dan simbol yang 

dapat dikenali. Hal yang sama dinyatakan oleh Rusniah (2017) bahawa 

perkembangan bahasa pada peringkat awal kanak-kanak merangkumi empat 

perkembangan iaitu mendengar, bertutur, membaca dan menulis. Perkembangan ini 

mesti dijalankan secara seimbang untuk memperoleh perembangan membaca dan 

menulis yang optimum. Perkembangan bahasa untuk kanak-kanak berdasarkan 

standard pendidikan awal kanak-kanak  no. 58 tahun 2009 adalah dengan 

mengembangkan tiga aspek, iaitu menerima bahasa, mengucapkan bahasa, dan 

keaksaraan. 

 

Salah satu unsur bahasa yang paling penting ialah perkataan atau 

perbendaharaan kata. Dalam berkomunikasi lisan atau tulisan, perkataan itu adalah 

unsur mutlak yang mesti digunakan. Perkataan disusun menjadi frasa, klausa dan 

ayat menggunakan kaedah tertentu yang sudah dipersetujui. Rangkaian ayat ini 

kemudian membentuk idea yang disampaikan kepada orang lain. Idea tidak dapat 

disampaikan tanpa adanya perbendaharaan kata. Lia (2020) juga menjelaskan 

bahawa perbendaharaan kata ialah elemen asas yang sangat penting dalam 

berkomunikasi. Kemahiran berbahasa yang baik tidak dapat dipisahkan daripada 

penguasaan perbendaharaan kata yang mencukupi, kerana perbendaharaan kata 

adalah jumlah keseluruhan perkataan dalam bahasa atau kemampuan perkataan 

yang diketahui dan digunakan oleh seseorang dalam bercakap dan menulis.  

Penguasaan perbendaharaan kata mempunyai banyak fungsi sangat penting 

dalam perkembangan kanak-kanak kerana kanak-kanak yang menguasai banyak 

perbendaharaan kata, cenderung mempunyai keyakinan diri dan dapat 

mempengaruhi rakan sebaya untuk bertindak, sesuai yang diharapkan daripada 

kanak-kanak pemerolehan perbendaharaan kata yang rendah (Nur & Ahmad, 2020). 

Dilihat dari fungsi perbendaharaan kata, kanak-kanak mesti mempunyai 

perbendaharaan kata yang mencukupi untuk dapat memahami apa yang dilihat dan 

didengar, dapat bercakap dan menulis dengan perkataan yang betul supaya orang 

lain dapat memahaminya.  

 

Namun, kenyataannya kanak-kanak mengalami kesulitan dalam berbahasa 

menggunakan bahasa Indonesia.  Hal ini selari dengan kajian yang telah dilakukan 

oleh Yulian et. al. (2020) yang menjelaskan bahawa pada usia awal kanak-kanak 

sering salah menyebut perbendaharaan kata. Selain itu, mereka juga sukar dalam 

memilih perbendaharaan kata untuk menyatakan sesuatu.  

 

Implikasinya jika masalah tersebut tidak diberi jalan keluar, maka masalah 

yang terjadi ialah kanak-kanak mengalami kesukaran untuk berkomunikasi dan 

mempunyai perbendaharaan kata yang rendah, terutama dalam perbendaharaan kata 

bahasa Indonesia. Akhirnya, kanak-kanak akan sukar memahami pembelajaran dan 

cenderung untuk tidak bersedia meneruskan persekolahan ke peringkat seterusnya. 

 

Masalah ini terjadi kerana daripada beberapa faktor, salah satu faktor yang 

boleh mempengaruhi adalah faktor luaran, iaitu faktor persekitaran kanak-kanak. 

Julisah et. al. (2020) menyokong kenyataan ini dengan menyatakan bahawa 

pemerolehan bahasa dipengaruhi oleh faktor semula jadi, iaitu sejak lahir setiap 

kanak-kanak mempunyai satu set sistem pengurusan bahasa yang dipanggil LAD 

(Language Acquisition Device), kanak-kanak memperoleh bahasa daripada perkara 

yang dilihat pada persekitaran. Hal ini jelas menunjukkan bahawa pemerolehan 

bahasa kanak-kanak, juga dipengaruhi oleh persekitaran tempat mereka tinggal dan 

bermain. Dalam ertian, pemerolehan perbendaharaan kata kanak-kanak lebih 

banyak didapati dari persekitarannya, sehingga kanak-kanak juga mengikuti 

kebiasaan perbendaharaan kata yang lebih sering didapati. 

 

Faktor persekitaran sangat penting dalam menyokong pemerolehan 

perbendaharaan kata kepada kanak-kanak kerana kebanyakan kanak-kanak 

mengetahui dengan lebih baik perbendaharaan kata yang dipelajari daripada ibu 

bapa atau persekitaran. Pada asasnya, ibu bapa mereka menggunakan bahasa daerah 

sebagai bahasa pertama, manakala bahasa Indonesia menjadi bahasa kedua. Siti 

Hadrawati (2020) juga tidak dapat dinafikan bahawa bahasa Indonesia merupakan 

bahasa kedua yang dikuasai oleh masyarakat Indonesia selain bahasa daerah.  

 

Selanjutnya, selain perbendaharaan kata dipengaruhi oleh persekitaran, 

teknik pengajaran juga dapat mempengaruhi pemerolehan perbendaharaan kanak-

kanak. Guru ialah tonggak utama ketika berada dalam persekitaran pembelajaran di 

sekolah. Kesan yang ditinggalkan oleh guru  boleh mempengaruhi hasil belajar 

kanak-kanak. Guru ialah tokoh utama ke arah pencapaian matlamat, guru juga 

diminta menguasai pengetahuan dan kemahiran untuk menjadikan proses 

pendidikan lebih berkesan (Siti Nurlaeli, 2019). Keupayaan guru untuk memilih 

teknik pembelajaran sangat mempengaruhi pemerolehan perbendaharaan kata 

kanak-kanak. Oleh itu, guru mesti mempunyai kebolehan inovatif dalam 

menggunakan, membangunkan atau membina kaedah atau perkara yang berkaitan 

dengan pembelajaran, khususnya dalam pembelajaran perbendaharaan kata kanak-

kanak. Namun pada masa ini, kemampuan inovatif guru masih rendah dan tidak 

optimum. Guru cenderung menggunakan teknik dan bahan pengajaran yang semula 

jadi atau bahan pengajaran yang senada (Ni Md Desy & I Ketut, 2019). Dalam 

ertian, banyak yang didapati bahawa bahan pengajaran berkaitan perbendaharaan 

kata hanya buku bacaan biasa saja. Dan berkaitan dengan teknik pembelajaran pada 

perbendaharaan kata juga hanya membantu kanak-kanak untuk membaca dan 

memahami dalam buku bacaan perbendaharaan kata. 

 

Oleh itu, penggunaan teknik pembelajaran yang sesuai dengan 

perkembangan dan kebolehan kanak-kanak mesti dipelajari, dipertimbangkan, dan 

diterapkan oleh semua guru dalam pendidikan awal kanak-kanak. Salah satu 

pembelajaran yang menekankan aktiviti permainan, persekitaran, interaktif dan 

keseronokan kepada kanak-kanak adalah pembelajaran koperatif. Pembelajaran 

koperatif dapat digunakan dalam pendidikan awal kanak-kanak dan merupakan 

teknik belajar yang memerlukan pelajar bekerjasama dalam menyelesaikan tugasan 

akademik (Dian & Herdina, 2017). Berkaitan dengan pernyataan tersebut, 

pembelajaran koperatif boleh digunakan dalam pendidikan awal kanak-kanak 

kerana teknik tersebut mengutamakan kerjasama dalam kumpulan untuk 

menyelesaikan tugasan atau soalan dan mendapatkan interaksi daripada mereka. 

 

Dalam proses pembelajaran PAKK, teknik koperatif digunakan dalam 

meningkatkan kemahiran sosial kanak-kanak (Dian & Hedrina, 2017; Riza, 2018; 

Siti Nurlaeli, 2019; Mhd Habibu & Rita, 2020). Selanjutnya dalam kajian ini, 

pembelajaran koperatif berfokus kepada kemahiran perbendaharaan kata, dan 

pengkaji mengimplementasikan pembelajaran koperatif untuk kemahiran 

perbendaharaan kata dan berfokus pada aktiviti jenis padanan. 

 

Namun begitu, tidak semua pembelajaran dengan aktiviti koperatif dapat 

digunakan kepada pendidikan awal kanak-kanak kerana tahap perkembangan 

kognitif yang diinginkan untuk setiap aktiviti pembelajaran adalah berbeza. Atas 

sebab ini, pengkaji perlu memilih aktiviti pembelajaran yang tepat untuk semua 

aspek pembelajaran. Keperluan untuk mengembangkan pembelajaran menjadi lebih 

inovatif dan menarik kerana kekurangan pembangunan pembelajaran yang 

dilakukan berdasarkan kajian-kajian sedia ada. Oleh itu,  pengkaji akan 

membangunkan aktiviti pembelajaran yang sedia ada dalam pembelajaran koperatif, 

namun akan dimodifikasi oleh pengkaji, iaitu dengan membangunkan modul 

pembelajaran dengan pembelajaran koperatif jenis padanan atau di Indonesia 

dikenal dengan istilah Make A Match. 

 

Teknik pembelajaran padanan adalah salah satu teknik pembelajaran 

koperatif yang memerlukan pelajar lebih aktif dalam proses pembelajaran dan dapat 

bekerjasama. Pengajaran dengan jenis padanan melibatkan pelajar mencari 

pasangan semasa belajar mengenai konsep atau topik dalam suasana yang 

menyenangkan (Ni Md Desy & Ketut, 2019). Teknik tersebut digunakan dalam 

kajian ini kerana pembelajaran koperatif jenis padanan sesuai dengan 

perkembangan kanak-kanak dan dapat meningkatkan keaktifan kanak-kanak secara 

fizikal dan kognitif serta menjadikan bahan pembelajaran yang disampaikan lebih 

menarik kerana diaplikasikan dalam konsep permainan sehingga suasana kelas 

menjadi lebih dinamik. Menurut Ai Tita (2019), pembelajaran jenis padanan adalah 

salah satu pembelajaran kumpulan dengan cara mencari pasangan. Pendidikan awal 

kanak-kanak dengan pembelajaran kumpulan sudah biasa dilaksanakan, namun 

belum secara koperatif karena pembelajaran ini memiliki prinsip asas pokok iaitu 

dipadukan dalam bentuk permainan sehingga sesuai dengan perkembangan awal 

kanak-kanak yang pembelajarannnya melalui teknik permainan. 

 

Dalam pengajaran, pembelajaran koperatif jenis padanan diaplikasikan  

dalam modul pembelajaran yang berasaskan teknik pengajaran tersebut, iaitu modul 

pembelajaran koperatif  jenis padanan. Modul dapat membantu kanak-kanak dalam 

memahami pembelajaran dan guru juga turut terbantu dalam pengajaran. Modul 

berfungsi sebagai pembantu guru dalam pembelajaran dan sebagai bahan belajar 

bagi kanak-kanak (Irma, 2017).  

 

Tambahan lagi, Erfitra dan Emirensiana (2020) menjelaskan bahawa 

modul pembelajaran akan lebih mudah digunakan oleh pelajar dengan 

mengaplikasikan teknik pembelajaran dalam modul yang dibangunkan. Modul 

pembelajaran tidak disusun dengan aktiviti senada, tetapi dilengkapi dengan 

pelbagai aktiviti pembelajaran yang menarik dan mampu mengaktifkan pelajar 

untuk belajar. Dalam kajian ini pengkaji mencuba untuk membina modul 

pembelajaran untuk kemahiran perbendaharaan kata Bahasa Indonesia dengan 

mengaplikasikan teknik pembelajaran koperatif jenis padanan.  

1.4 Tujuan Kajian 

 

Tujuan penyelidikan ini adalah untuk mendapatkan kesepakatan pakar terhadap 

reka bentuk modul pembelajaran koperatif jenis padanan untuk kemahiran 

perbendaharaan kata bahasa Indonesia bagi kanak-kanak.  

 

 

1.5 Objektif Kajian 

 

Objektif kajian dalam penyelidikan ini adalah seperti berikut: 

1. Mengenal pasti komponen utama modul pembelajaran koperatif jenis padanan 

untuk kemahiran perbendaharaan kata bahasa Indonesia bagi kanak-kanak 

berdasarkan kesepakatan pakar. 

2. Mengenal pasti elemen dalam komponen utama modul pembelajaran koperatif 

jenis padanan untuk kemahiran perbendaharaan kata bahasa Indonesia bagi 

kanak-kanak berdasarkan kesepakatan pakar. 

 

 

1.6 Persoalan Kajian 

 

Bahagian ini ialah soalan-soalan kajian yang dijalankan bagi menjawab dan 

memenuhi objektif kajian. Soalan-soalan kajian adalah seperti yang berikut: 

1. Apakah komponen utama modul pembelajaran koperatif jenis padanan untuk 

kemahiran perbendaharaan kata bahasa Indonesia bagi kanak-kanak 

berdasarkan kesepakatan pakar? 

2. Apakah elemen dalam komponen utama modul pembelajaran koperatif jenis 

padanan untuk kemahiran perbendaharaan kata bahasa Indonesia bagi kanak-

kanak berdasarkan kesepakatan pakar? 

a. Apakah objektif pembelajaran bagi modul pembelajaran koperatif jenis 

padanan untuk kemahiran perbendaharaan kata bahasa Indonesia bagi 

kanak-kanak berdasarkan kesepakatan pakar? 

b. Apakah  standard pembelajaran bagi modul pembelajaran koperatif jenis 

padanan untuk kemahiran perbendaharaan kata bahasa Indonesia bagi 

kanak-kanak berdasarkan kesepakatan pakar? 

c. Apakah tema-tema pembelajaran bagi modul pembelajaran koperatif jenis 

padanan untuk kemahiran perbendaharaan kata bahasa Indonesia bagi 

kanak-kanak berdasarkan kesepakatan pakar? 

d. Apakah langkah-langkah pembelajaran bagi modul pembelajaran koperatif 

jenis padanan untuk kemahiran perbendaharaan kata bahasa Indonesia bagi 

kanak-kanak berdasarkan kesepakatan pakar? 

e. Apakah aktiviti pembelajaran bagi modul pembelajaran koperatif jenis 

padanan untuk kemahiran perbendaharaan kata bahasa Indonesia bagi 

kanak-kanak berdasarkan kesepakatan pakar? 

f. Apakah penilaian pembelajaran bagi modul pembelajaran koperatif jenis 

padanan untuk kemahiran perbendaharaan kata bahasa Indonesia bagi 

kanak-kanak berdasarkan kesepakatan pakar? 

1.7 Kerangka Konseptual 

 

Kerangka konseptual digunakan sebagai panduan oleh pengkaji dalam menjalankan 

kajian. Kerangka konseptual ini dibuat oleh pengkaji berdasarkan objektif kajian 

yang sudah ditentukan untuk menggambarkan secara terperinci kajian yang akan 

dijalankan. Kajian ini dimulai dari teori yang mendasarinya, iaitu teori Lev 

Vygotsky, yang menyatakan bahawa perkembangan bahasa kanak-kanak 

dipengaruhi oleh persekitarannya (Wan & Syarifah, 2017). Dalam kajian ini, 

perkembangan bahasa berkaitan dengan bahagian perbendaharan kata kanak-kanak.  

 

Teori ini digunakan sebagai asas untuk reka bentuk modul pembelajaran 

koperatif jenis padanan dengan tahap perkembangan awal kanak-kanak. Reka 

bentuk modul pembelajaran yang dibina berfokuskan kepada satu aspek yang 

terkandung dalam kurikulum, iaitu kemahiran perbendaharaan kata. kanak-kanak 

pada umur 4 tahun hingga 5 tahun menjadi fokus tujuan modul pembelajaran 

koperatif jenis padanan untuk kemahiran perbendaharaan kanak-kanak. Dalam reka 

bentuk modul tersebut terdapat komponen utama dan elemen-elemen dalam 

komponen utama modul pembelajaran yang sebelumnya dibina bersama tiga orang 

pakar PAKK, melalui analisis kurikulum PAKK 2013 di Indonesia dan literatur 

lainnya yang berkaitan.  

 

Setelah melalui tahap tersebut, soal selidik yang merangkumi komponen 

utama, dan elemen-elemen dalam komponen utama modul pembelajaran yang telah 

dibina menjadi bahagian daripada objektif kajian dalam reka bentuk modul 

pembelajaran koperatif jenis padanan. Komponen utama modul pembelajaran 



16 
 

tersebut merangkumi objektif pembelajaran, standard pembelajaran, tema-tema 

pembelajaran, langkah-langkah pembelajaran, aktiviti pembelajara, dan penilaian 

pembelajaran. Selanjutnya, elemen-elemen setiap komponen utama modul 

pembelajaran juga ikut dibina berdasarkan analisis keperluan yang sudah dilakukan 

sebelumnya. 

 

Seterusnya, soal selidik yang dibina dilakukan penilaian pakar dengan 

meminta kesepakatan pakar terhadap reka bentuk modul pembelajaran koperatif 

jenis padanan untuk kemahiran perbendaharaan kata bahasa Indonesia bagi kanak-

kanak. Penilaian kesepakatan pakar tersebut menggunakan kaedah Fuzzy Delphi. 

Menurut Mohd Ridhuan dan Mohd Rahimi (2015) kaedah Fuzzy Delphi digunakan 

untuk mendapatkan persetujuan pakar terhadap item kandungan modul 

pembelajaran. Dalam kajian ini juga kaedah tersebut digunakan bagi mendapatkan 

kesepakatan pakar terhadap komponen utama dan elemen-elemen bagi komponen 

utama modul pembelajaran koperatif jenis padanan untuk kemahiran 

perbendaharaan kata bahasa Indonesia bagi kanak-kanak. Gambaran lebih terperinci 

berdasarkan konseptual kajian boleh dilihat dalam Rajah 1.1 di bawah. 

Rajah 1.1. Kerangka Konseptual 

 

 

1.8 Definisi Istilah 

 

Dalam penyelidikan ini, terdapat beberapa istilah yang perlu dijelaskan seperti, 

pembangunan, modul, kaedah Fuzzy Delphi (FDM), pembelajaran koperatif, jenis 

padanan,  kemahiran perbendaharaan kata, pendidikan awal kanak-kanak, dan 

kanak-kanak. Beberapa pemboleh ubah tersebut dijelaskan secara konseptual dan 

operasional. 

Teori koperatif 
Lev Vygotsky 

Reka Bentuk Modul 

Pembelajaran Koperatif 

Jenis Padanan 

 Kemahiran 

Perbendaharaan Kata 
Bahasa Indonesia 

Kanak-kanak 

 Kanak-kanak umur 4 

tahun hingga 5 tahun 
 Temu Bual (Tiga Pakar PAKK), 

Analisis Kurikulum PAKK 2013 

Indonesia dan Literatur Berkaitan 

Kesahan Kandungan  

Komponen Utama 

 Objektif Pembelajaran 

 Standard Pembelajaran 

 Tema-tema Pembelajaran 

 Langkah-langkah Pembelajaran 

 Aktviti Pembelajaran 

 Penilaian Pembelajaran 

Elemen dalam Komponen 

Utama bagi Modul 
Pembelajaran Koperatif Jenis 

Padanan untuk Kemahiran 

Perbendaharaa Kata Bahasa 

Indonesia Kanak-kanak  

Kesepakatan 15 Pakar 

menggunakan Kaedah Fuzzy 

Delphi (FDM) 

1.8.1 Reka Bentuk 

 

Pembangunan sebuah modul perlu dijalankan proses reka bentuk terlebih dahulu, 

dan kemudian dari hasil reka bentuk tersebut dibangunkan sebuah modul. Menurut 

Dick et. al. (2015), reka bentuk pembangunan ialah proses yang sistematik untuk 

mereka bentuk, membangunkan, melaksanakan, dan menilai sesuatu produk.  

 

Dalam kajian ini hanya pada tahap reka bentuk modul sahaja. Reka bentuk 

modul tersebut merangkumi komponen utama dan elemen dalam komponen utama 

bagi reka bentuk modul koperatif jenis padanan untuk kemahiran perbendaharaan 

kata kanak-kanak. 

 

 

1.8.2 Modul 

 

Modul ialah bahan pengajaran berstruktur sistematik dan menarik yang 

merangkumi kandungan bahan untuk mencapai objektif yang diharapkan dengan 

adanya modul dapat membantu guru dalam memperoleh maklumat mengenai bahan 

pembelajaran secara bebas, serta modul terbahagi kepada dua kategori, iaitu modul 

cetak dan modul digital (Dewi et al., 2017).  

 

Dalam kajian ini, modul merujuk kepada modul koperatif jenis padanan 

untuk kemahiran perbendaharaan kata bahasa Indonesia bagi kanak-kanak. Modul 

tersebut mengandungi komponen utama, iaitu; (a) objektif pembelajaran; (b) 

standard pembelajaran; (c) tema-tema pembelajaran; (d) langkah-langkah 

pembelajaran; (e) aktviti pembelajaran; dan (f) penialain pembelajaran. Manakala 

bahan bantu dalam pembelajaran tersebut mengikuti daripada strategi pembelajaran 

koperatif jenis padanan iaitu berupa kad jawapan, kad soalan, dan beberapa bahan 

bantu berupa gambar lainnya. 

 

 

1.8.3 Kaedah Fuzzy Delphi (FDM) 

 

Kaedah Fuzzy Delphi (FDM) ialah instrumen asas yang digunakan untuk 

mendapatkan persetujuan pakar dalam menentukan perkara yang diukur dalam 

sesebuah kajian (Mohd Ridhuan et al., 2019). Kaedah Fuzzy Delphi ini merupakan 

suatu kombinasi antara set penomboran Fuzzy dengan kaedah Delphi. 

 

Dalam kajian ini, Kaedah Fuzzy Delphi digunakan sebagai kaedah 

penilaian kesepakatan pakar terhadap reka bentuk modul pembelajaran koperatif  

jenis padanan untuk kemahiran perbendaharaan kata bahasa Indonesia bagi kanak-

kanak. Kesepakatan pakar yang terlibat bagi menilai reka bentuk modul tersebut 

melibatkan 15 pakar bidang PAKK di Nusa Tenggara Barat, Indonesia. 

1.8.4 Pembelajaran Koperatif 

 

Menurut Siti Rahaimah (2019) Pembelajaran koperatif didefinisikan sebagai satu 

proses yang membantu pelajar berinteraksi antara satu sama lain untuk mencapai 

satu matlamat khusus atau mendapatkan hasil akhir yang ada kaitan dengan 

kandungan mata pelajaran. Pembelajaran koperatif melibatkan penggunaan 

kumpulan kecil instruksional dengan pelajar bekerjasama untuk memaksimumkan  

pembelajaran mereka antara satu sama lain.  

 

Dalam kajian ini, pembelajaran koperatif merujuk kepada aktiviti 

pembelajaran yang termasuk dalam pembelajaran kumpulan dan pembelajaran 

koperatif tidak formal kerana tidak memerlukan aktiviti pemikiran struktur, tetapi 

hanya memerlukan interaksi dalam aktiviti pembelajaran kanak-kanak. 

Pembelajaran koperatif yang digunakan ialah pembelajaran koperatif jenis padanan. 

 

 

1.8.5 Jenis Padanan  

 

Pembelajaran koperatif jenis padanan yang dipadukan dengan bentuk permainan 

mencari pasangan dengan menggunakan media kad soalan dan kad jawapan akan 

membuat pembelajaran menarik serta menyenangkan, kanak-kanak akan belajar 

sambil bermain dalam kumpulan, sehingga akan meningkatkan kebolehan kreativiti 

kanak-kanak dan meningkatkan kerjasama kerana saling membantu antara satu 

sama lain dalam kumpulan (Ai Tita, 2019).  

Dalam kajian ini, pembelajaran jenis padanan merupakan aktiviti dalam 

pembelajaran. Aktiviti tersebut dibantu dengan alat bantu mengajar berupa kad. 

Aktiviti pembelajaran jenis padanan, melibatkan aktiviti kumpulan kecil kanak-

kanak atau berpasangan. Seorang dari kanak-kanak akan mendapatkan kad soalan 

dan seorang akan mendapatkan kad jawapan. Kemudian, kanak-kanak yang 

mendapat kad soalan mencari kad jawapan daripada kawan-kawan di dalam kelas 

atau daripada ahli kumpulan lain. Setelah mendapatkan jawapan, kanak-kanak 

menyebutkan jawapan yang ada pada kad jawapan. 

 

 

1.8.6 Kemahiran Perbendaharaan Kata 

 

Perbendaharaan kata ialah perkataan yang dimiliki seseorang untuk bersosial 

dengan orang lain (Eva, 2020). Kemahiran perbendaharaan kata sangat penting, 

kerana kemahiran perbendaharaan kata ialah penentu seseorang dalam 

menyelesaikan kata-kata secara mendalam (Istiqomah, 2017).  

 

Dalam kajian ini, kemahiran perbendaharaan kata merujuk kepada 

kemampuan kanak-kanak pada usia 4 tahun hingga 5 tahun untuk mengenali kata. 

Perbendaharaan kata yang perlu diketahui oleh kanak-kanak terdiri daripada kata 

nama, kata kerja, kata adjektif, dan kata keterangan. Selanjutnya, perbendaharaan 

kata yang dipelajari tersebut berasal dari tema-tema pembelajaran, iaitu Diriku, 

Lingkunganku, Tumbuhan, Binatang, dan Keluargaku. 

1.8.7 Pendidikan Awal Kanak-Kanak (PAKK) 

 

Pendidikan awal kanak-kanak ialah pendidikan formal sebelum kanak-kanak 

tersebut melanjutkan pelajaran ke peringkat sekolah rendah yang dilalui oleh 

kanak-kanak berumur 4 tahun hingga 6 tahun (Departemen Pendidikan Nasional, 

2007). PAKK alah usaha bimbingan yang dilakukan melalui penyediaan 

rangsangan pendidikan untuk membantu pertumbuhan dan perkembangan kanak-

kanak sehingga mereka siap sedia memasuki pendidikan lanjutan. 

 

Dalam kajian ini, PAKK merujuk kepada PAKK yang ada di Nusa 

Tenggara Barat, Indonesia. Kurikulum yang digunakan juga merujuk kepada 

kurikulum PAKK 2013 di Indonesia.  

 

 

1.8.8 Kanak-Kanak 

 

Undang-undang No. 20 Tahun 2003 tentang Sistem Pendidikan Nasional, 

keberadaan pendidikan awal kanak-kanak diakui secara sah. Hal ini terkandung 

dalam bagian tujuh, pasal 28 ayat 1 hingga 6, ketika pada awal usia kanak-kanak 

mendapat pendidikan prasekolah iaitu ketika kanak-kanak berumur 0 tahun hingga 

6 tahun (Nurhaini, 2020). 

 

Dalam kajian ini, kanak-kanak merujuk kepada individu pada umur 4 

tahun hingga 5 tahun. Pada tahap umur tersebut berada di tahap kelas kumpulan A 

pada PAKK di Indonesia. 

1.9 Batasan Kajian 

 

Kajian ini mempunyai batasan-batasan tertentu yang merangkumi reka bentuk 

modul, kemahiran perbendaharaan kata yang dipelajari, kanak-kanak, dan 

metodologi dalam kajian. Dalam kajian ini, pengkaji hanya terbatas pada 

membangunkan reka bentuk modul sahaja.  

 

Reka bentuk modul tersebut akan menggunakan koperatif jenis padanan. 

Pembelajaran koperatif jenis padanan merupakan aktiviti-aktiviti dalam modul 

tersebut yang berupa rencana pembelajaran aktiviti kanak-kanak. Dalam 

menjalankan aktiviti jenis padanan, terdapat alat bantu mengajar berupa kad soalan 

dan kad jawapan untuk membantu kanak-kanak dalam mengenali kata.  

 

Selanjutnya perbendaharaan kata menjadi batasan kemahiran yang 

dipelajari dalam kajian ini. Perbendaharaan kata yang menjadi fokus dalam kajian 

ini berupa perbendaharaan kata bahasa Indonesia dan berfokus juga pada kelas kata. 

Kelas kata tersebut terdiri daripada kata nama, kata kerja, kata sifat, dan kata 

keterangan (waktu dan tempat). Perbendaharaan kata berupa kelas-kelas kata 

tersebut akan dipelajari berdasarkan tema-tema pembelajaran yang sudah dipilih, 

iaitu Diriku, Lingkunganku, Tanaman, Binatang, dan Keluargaku. Kanak-kanak 

yang menjadi fokus pada reka bentuk modul dalam kajian ini melibatkan kanak-

kanak berumur 4 tahun hingga 5 tahun. Pada umur tersebut, merupakan kanak-

kanak menerima pendidikan awal kanak-kanak. 

Pada kajian ini, metodologi yang digunakan adalah berdasarkan kaedah 

Fuzzy Delphi (FDM). FDM digunakan untuk mendapatkan kesepakatan pakar 

terhadap reka bentuk modul yang dibina. Kesepakatan pakar tersebut melibatkan 15 

pakar dalam bidang PAKK di Nusa Tenggara Barat, Indonesia. Pakar-pakar 

tersebut telah mempunyai pengalaman kerja dalam bidang PAKK sekurang-

kurangnya lima tahun dan keatas.  

 

Kajian ini tidak dapat digeneralisasikan bahawa semua pembelajaran 

koperatif dapat digunakan untuk PAKK. Dan tidak boleh menjadi ukuran bahawa 

semua kanak-kanak dapat melakukan pembelajaran dengan menggunakan 

pembelajaran koperatif jenis padanan. Dapatan kajian ini tidak melambangkan 

keseluruhan kualiti pendidikan. 

 

 

1.10 Kepentingan Kajian 

 

Tujuan kajian ini adalah untuk membangun modul pembelajaran koperatif jenis 

padanan untuk kemahiran perbendaharaan kata bahasa Indonesia awal bagi kanak-

kanak. Dalam pembelajaran ini, modul akan menerapkan pembelajaran padanan 

sesuai dengan asas pembelajaran koperatif. Aktiviti pembelajaran di dalam modul 

ini juga akan meminta kanak-kanak memadankan kad soalan dengan kad jawapan 

secara berpasangan. Pembelajaran ini dikembangkan sesuai dengan kaedah 

pembelajaran kanak-kanak berupa belajar sambil bermain agar pembelajaran lebih 

menyeronokkan melalui kaedah koperatif jenis padanan. 

Reka bentuk modul pembelajaran ini lebih menekankan kepada kemahiran 

perbendaharaan kata kanak-kanak yang melibatkan pembelajaran dalam kumpulan 

kecil, secara berpasangan. Daripada kemahiran perbendaharaan kata ini, kanak-

kanak terlibat akan dapat mengetahui dan menyebut perkataan pada kad soalan dan 

kad jawapan. Hal ini dilakukan supaya kanak-kanak lebih mudah memahami objek 

di sekeliling atau perkara yang akan dipelajari. 

 

Walaupun modul pembelajaran menekankan kepada kemahiran 

perbendaharaan kata, pelaksanaan pembelajaran ini juga dapat dilihat sebagai aspek 

sosial kanak-kanak daripada kolaborasi yang dilakukan dan aspek motorik atau 

fizikal yang dapat dilihat dari pergerakan kanak-kanak mencari jawapan kepada 

soalan. Pembelajaran ini akan menjadi lebih menarik, sekiranya kanak-kanak diberi 

peluang untuk mencari dan berfikir sendiri. 

 

Kajian ini memberikan penyelesaian dalam pembelajaran yang akan 

digunakan guru untuk membuat jenis pembelajaran koperatif yang sesuai. Di 

samping itu, untuk memberi kefahaman kepada guru bahawa pemilihan aktiviti 

pembelajaran sangat penting dan sesuai dengan tahap perkembangan anak. Kajian 

ini juga mendorong para guru untuk terus membangunkan kaedah pembelajaran 

yang menarik dan menyeronokkan bagi kanak-kanak. Kajian ini juga akan 

mendorong para guru untuk terus mencari jalan keluar daripada masalah 

pembelajaran dan meningkatkan kualiti pembelajaran, khususnya dalam 

meningkatkan kualiti pendidikan secara umum.  

Hasil daripada kajian ini diharapkan dapat dimanfaatkan secara teoritis dan 

secara praktis, seprti yang berikut: (a) manfaat teoritis, hasil penelitian ini sebagai 

acuan penelitian yang lain dalam melakukan penelitian mengenai modul 

pembelajaran koperatif jenis padanan dan khususnya bagi kemahiran 

perbendaharaan kata bahasa Indonesia bagi kanak-kanak; dan (b) manfaat praktis, 

sebagai salah satu rujukan bagi guru dalam membina modul pembelajaran, 

mengembangkan kemahiran perbendaharaan kata bahasa Indonesia, agar 

keterampilan kanak-kanak bisa berkembang dengan maksimum. Disamping itu, 

hasil penelitan ini juga diharapkan menjadi bahan pertimbangan dalam menyusun 

program pembelajaran serta menentukan kaedah dan media pembelajaran yang 

tepat untuk mengembangkan kemahiran perbendaharaan kata bahasa Indonesia bagi 

kanak-kanak. 

 

 

1.11 Rumusan 

 

Bab ini telah menjelaskan beberapa perkara penting yang menjadi hala tuju dalam 

kajian ini. Latar belakang kajian telah menjelaskan perkara-perkara yang mendasari 

kajian, begitu juga dengan permasalahan kajian telah menjelaskan perkara-perkara 

yang menyokong pelaksanaan kajian ini. Bagi difahami secara keseluruhan, kajian 

ini juga disokong oleh objektif kajian, definisi istilah, dan batasan kajian. 

